
Annwyl Gynghorydd ap Gwynn,  
 
Grŵp Cynghorwyr Craffu ERW – 29 Medi 2017 
 
Daeth Cadeiryddion ac Is-gadeiryddion Pwyllgorau Craffu – Addysg pob un o’r chwe 
awdurdod lleol at ei gilydd yn Aberhonddu ar gyfer eu Grŵp Cynghorwyr Craffu a 
gynhelir ddwywaith y flwyddyn.  Rwy’n ysgrifennu atoch i roi eu sylwadau, casgliadau 
a’u hargymhellion yn sgil y cyfarfod ar 29 Medi 2017.  
 
Cwota Ymgynghorwyr Her 
 
Rhoddodd y Rheolwr-gyfarwyddwr y wybodaeth ddiweddaraf inni am y mater y tynnwyd 
sylw ato yn ein llythyr blaenorol ynghylch beth mae awdurdodau lleol yn ei wneud i 
gyrraedd eu cwota llawn o Ymgynghorwyr Her.  Clywodd y Grŵp fod 45 ymgynghorydd 
cyfwerth ag amser llawn yn eu swyddi ar hyn o bryd, allan o darged o 58 ar draws y 
rhanbarth.  Nid yw cau’r bwlch hwn o fewn gallu ERW ond mae’n her i Awdurdodau 
Lleol unigol fynd i’r afael â hi. Clywsom fod angen ystyried y fformiwla a ddefnyddir ar 
hyn o bryd fel rhan o gytundeb ERW a sut rydym yn rheoli gallu a staff ar draws y 
rhanbarth. Croesawsom benderfyniad Cyd-bwyllgor ERW i sefydlu Bwrdd y Rhaglen i 
adolygu a monitro gallu.  Hoffai’r grŵp gael y wybodaeth ddiweddaraf am sut mae hyn 
yn mynd rhagddo yn ein cyfarfod nesaf. 
 
Cynllun Busnes 2017-2020 
 
Rhoddodd y Rheolwr-gyfarwyddwr gyflwyniad inni ar y Cynllun Busnes diweddaraf am 
2017-2020.  Roeddem yn falch o glywed am yr adran newydd sydd wedi’i chynnwys a 
fydd yn mesur effaith/llwyddiant.  Hoffai’r grŵp gael y wybodaeth ddiweddaraf am yr 
adran hon, ym mhob cyfarfod yn y dyfodol, gan y bydd yn eitem sefydlog ar ein 
hagendâu yn y dyfodol. 
 
Rheoli Perfformiad 
 
Clywsom fod rhaglen barhaus o uwchsgilio mewn ysgolion mewn perthynas â rheoli 
perfformiad ac, yn benodol, uwchsgilio rheolwyr canol mewn ysgolion fel eu bod mewn 
sefyllfa dda i ymdrin â thanberfformiad.   

Yr ymgyrch i recriwtio athrawon 
 
Roeddem yn falch o glywed bod deilliannau’r ymgyrch hon yn gadarnhaol hyd yma a 
bod dwywaith gymaint o ymgeiswyr am y Cymhwyster Proffesiynol Cenedlaethol ar 
gyfer Prifathrawiaeth (CPCP) ag yn y blynyddoedd blaenorol. 
 
Ymhlith y pynciau eraill a drafodwyd gennym yn ystod y cyfarfod yr oedd y canlynol: 
 
Estyn 
 
Daeth Mark Campion o Estyn i’n cyfarfod i drafod Arolygiad ERW gan Estyn ac i roi’r 
wybodaeth ddiweddaraf inni am y fframwaith newydd ar gyfer arolygiadau ysgolion, 
awdurdodau lleol ac arolygiadau rhanbarthol.  Yn gryno, clywsom y bydd Estyn yn 
gwneud y canlynol: 
 

― ymweld ag ERW ym mis Tachwedd 17 ar gyfer ymweliad dilynol (roedd 
Llywodraeth Cymru wedi gofyn i Estyn arolygu’r pedwar Consortiwm a 
chytunwyd cyn hynny y byddai pob un yn cael ymweliad dilynol 1 flwyddyn ar 
ôl yr arolygiad).  Nid oes unrhyw waith pellach wedi’i gynllunio ar ôl hyn eto. 

― dechrau’r cylch o gynlluniau peilot ar gyfer arolygu Awdurdodau Lleol dros y 
misoedd nesaf, gan ddechrau gyda 2 Awdurdod Lleol yn y lle cyntaf.  Yn y 
cylch newydd, bydd pob Awdurdod Lleol yn cael ei arolygu mewn cylch pum 
mlynedd, felly bydd ERW yn cymryd rhan bob blwyddyn fel rhan o arolygiad 
awdurdodau lleol unigol. 

― bellach mae cylch arolygu ysgolion unigol ar waith, dan y fframwaith arolygu 
newydd, yn dilyn y cynllun peilot y llynedd. 

― bydd darpariaeth ôl-16 a chweched dosbarth yn fwy amlwg yn yr arolygiadau 
wrth symud ymlaen, gan na chafwyd llawer o bwyslais ar yr agwedd hon yn 
flaenorol.   

 
Addysg Ddewisol yn y Cartref 
Codwyd y mater hwn yn dilyn yr ymateb i’n llythyr gan Weinidog Cabinet Llywodraeth 
Cymru dros Addysg.  Rydym yn dal i deimlo bod bylchau enfawr yn y ddeddfwriaeth 
hon a’r canllawiau a bod angen newid gwleidyddol i fynd i’r afael â hyn.  Fodd bynnag, 
roeddem wedi cydnabod bod hyn y tu allan i gylch gwaith ERW ac felly byddem yn 
annog pob awdurdod lleol i fynegi eu pryderon yn unigol wrth Lywodraeth Cymru.  
 
Byddem yn croesawu eich sylwadau ynghylch unrhyw agwedd ar y llythyr hwn, ond y 
tro hwn, nid oes arnom angen ymateb ysgrifenedig ffurfiol.  
 
Yn gywir, 
 
Y Cyng. David Jones 
Cadeirydd Gr ŵp Cynghorwyr Craffu ERW  

 


